
VOSITALARINING INSON 
RUHIY SALOMATLIGIGA 
TA’SIRI: EMPIRIK TADQIQOT 
NATIJALARI
Abdinazarova Bibixonim Rashid qizi
Nizomiy nomidagi O‘zbekiston Milliy pedagogika universiteti
“Amaliy psixologiya” kafedrasi magistranti

Ilmiy rahbar: M. V. Karimova
Ps.f.d., prof.

Annotatsiya: Ushbu maqolada ommaviy axborot vositalarining (OAV) inson ruhiy salomatligiga ta’siri o‘smirlar va tala-
balar namunasida empirik jihatdan o‘rganildi. Tadqiqotda Spilberger-Xanin so‘rovnomasi, DASS-21, Bass-Darki agres-
sivlik diagnostikasi metodikalari va mualliflik so‘rovnomasidan foydalanildi. Natijalar OAV dan 2 soatdan ortiq foydalanish 
xavotir va stress darajasini oshirishini, salbiy kontent esa agressivlikni kuchaytirishini ko‘rsatdi. Korrelyatsion tahlil shaxsiy 
xavotir va emotsional ko‘rsatkichlar o‘rtasida kuchli bog‘liqlik (r=0.73–0.77, p<0.01) mavjudligini tasdiqladi.

Kalit so‘zlar: ommaviy axborot vositalari, ruhiy salomatlik, xavotir, stress, agressivlik, depressiya, o‘smirlar, talabalar, 
media ta’siri.
Abstract: This article empirically examines the impact of mass media on human mental health among adolescents and 
university students. The study employed the Spielberger–Khanin Anxiety Inventory, the DASS-21 scale, the Buss–Durkee 
Aggression Diagnostic Method, and an author-developed questionnaire. The findings revealed that using mass media 
for more than two hours a day increases the levels of anxiety and stress, while exposure to negative content intensifies 
aggressive behavior. Correlation analysis confirmed a strong relationship between trait anxiety and emotional indicators 
(r = 0.73–0.77, p < 0.01).

Key words: mass media, mental health, anxiety, stress, aggression, depression, adolescents, students, media influence.
Аннотация: В данной статье эмпирически исследовано влияние средств массовой информации (СМИ) на пси-
хическое здоровье человека на примере подростков и студентов. В исследовании были использованы методика 
Спилбергера–Ханина, шкала DASS-21, методика диагностики агрессивности Басса–Дарки, а также авторская 
анкета. Полученные результаты показали, что использование СМИ более 2 часов в день способствует повы-
шению уровня тревожности и стресса, а негативный контент усиливает проявления агрессивности. Корреляци-
онный анализ подтвердил наличие сильной взаимосвязи между личностной тревожностью и эмоциональными 
показателями (r=0,73–0,77, p<0,01).

Ключевые слова: средства массовой информации, психическое здоровье, тревожность, стресс, агрессивность, 
депрессия, подростки, студенты, влияние медиа.

KIRISH
Bugungi axborot texnologiyalari jadal rivojlanayotgan davrda ommaviy axborot vositalari (OAV) – televi-

deniye, radio, internet portallari va ijtimoiy tarmoqlar – inson hayotining ajralmas qismiga aylanib bormoqda. 
Bir tomondan, OAV axborot olish, bilimlarni boyitish va ijtimoiylashuv imkoniyatlarini kengaytirayotgan bo‘lsa, 
ikkinchi tomondan, uning inson ruhiy salomatligiga salbiy ta’sir ko‘rsatishi zamonaviy psixologiyaning dolzarb 
muammolaridan biriga aylanmoqda [1; 2].

O‘zbekistonda ham yoshlar hayotida OAV va ijtimoiy tarmoqlarning o‘rni keskin ortib bormoqda. Shu bilan 
birga, axborot oqimining sifati va miqdori yoshlarning ruhiy holati, xavotir, stress hamda agressivlik darajalariga 
qanday ta’sir ko‘rsatishi yetarli darajada o‘rganilmagan. Ushbu tadqiqot mazkur bo‘shliqni to‘ldirish maqsadida 
tashkil etildi.

Tadqiqotning dolzarbligi shundaki, Yoshlar xalqaro deklaratsiyasida “Yoshlar – barqaror rivojlanish maqsad-
larining drayveri” sifatida belgilanishi [3], O‘zbekiston Respublikasi Konstitutsiyasining 29–30-moddalari hamda 
“Ommaviy axborot vositalari to‘g‘risida”gi Qonun (2016–yil) yoshlarni axborot muhitining salbiy ta’sirlaridan 



AKTABGACHA VA
AKTAB TA’LIMI

19

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

2026-yil, may, 5(4)-son

himoyalash zarurligini qayd etadi [4]. Shu sababli, OAVning ruhiy salomatlikka ta’sirini empirik jihatdan o‘rganish 
va amaliy tavsiyalar ishlab chiqish muhim ilmiy-amaliy ahamiyat kasb etadi.

Tadqiqotning obyekti Qashqadaryo viloyatidagi 11-maktabda tahsil olayotgan 10–11-sinf o‘quvchilari 
hamda O‘zbekiston Milliy pedagogika universitetining 2–3-kurs talabalaridan iborat bo‘lib, jami 70 nafar respon-
dent maqsadli tanlov usuli asosida tadqiqotga jalb qilindi.

Tadqiqot predmeti talabalar va o‘quvchilarning axborot muhitidagi psixologik xususiyatlarini tashkil etadi.
Tadqiqotning maqsadi: o‘smirlar va talabalarning ijtimoiy hayotida axborot muhitining ta’siriga oid psix-

ologik xususiyatlarni ochib berish hamda amaliy tavsiyalar ishlab chiqishdan iborat.
Tadqiqotning vazifalari:

1.	 Ommaviy axborot vositalarini iste’mol qilishning turlari, o‘lchovlari va o‘ziga xos jihatlarini tahlil qilish. 

2.	 OAV kontentining salbiy va ijobiy xarakteri, xavotir hamda qo‘rquvni kuchaytirish mexanizmlarini empirik 
jihatdan o‘rganish. 

3.	 Shaxs ruhiy salomatligining asosiy ko‘rsatkichlarini aniqlash. 

4.	 Xulosa va tavsiyalar ishlab chiqish. 

MAVZUGA OID ADABIYOTLAR SHARHI
Media ta’sirini o‘rganishda bir qator fundamental nazariyalar metodologik asos bo‘lib xizmat qiladi.
A.N. Leontevning faoliyat nazariyasiga ko‘ra, media iste’moli shaxsning faol psixologik faoliyati – axborotni 

tanlash, idrok etish va unga munosabat bildirish jarayonlari orqali emotsional holatni shakllantiradi [5].
A. Banduraning ijtimoiy o‘rganish nazariyasi OAVdagi xulq-atvor modellari kuzatish va taqlid qilish orqali 

o‘zlashtirilishini asoslaydi [6].
A. Bekning kognitiv nazariyasiga ko‘ra, salbiy kognitiv sxemalarning ta’siri shaxsda depressiya va xavotirni 

yuzaga keltiradi [7].
G. Gerbnerning kultivatsiya nazariyasi esa muntazam ravishda zo‘ravonlik mazmunidagi kontentni iste’mol 

qilish “xavfli dunyo sindromi”ni vujudga keltirishini ta’kidlaydi [8].
Xalqaro tadqiqotlar shuni ko‘rsatadiki, ijtimoiy tarmoqlardan faol foydalanish depressiv simptomlar bilan 

bog‘liq [9], salbiy yangiliklar xavotir darajasini oshiradi [10], zo‘ravonlik mazmunidagi kontent esa agressivlikni 
kuchaytiradi [11].

M.V. Karimova ta’kidlaganidek, “ijtimoiy va psixologik nuqtai nazardan o‘zlarini sog‘ va salomat his etgan 
odamlargina jamiyatning faol a’zolari bo‘lishi mumkin” [12]. Bu esa OAVning shaxs psixik salomatligiga ta’sirini 
o‘rganishning amaliy ahamiyatini ko‘rsatadi.

O‘zbekistonda OAVning yoshlar ruhiy salomatligiga ta’sirini kompleks psixodiagnostik vositalar yordamida 
o‘rganishga bag‘ishlangan tadqiqotlar soni hali ham cheklangan. Mazkur tadqiqot ushbu bo‘shliqni to‘ldirish 
maqsadida tashkil etildi.

TADQIQOT METODOLOGIYASI
Mazkur tadqiqot tizimli, kompleks va qiyosiy-tahliliy yondashuv asosida amalga oshirildi. Tadqiqot jarayo

nida ommaviy axborot vositalarining inson ruhiy salomatligiga ta’sirini aniqlash maqsadida o‘quvchilar va tala-
balar guruhlari o‘rtasida qiyosiy taqqoslash usulidan foydalanildi. Ushbu usul orqali respondentlarning xavotir, 
stress va agressivlik darajalari o‘zaro solishtirilib, media muhitining turli yosh va ijtimoiy guruhlarga ta’sir xusu-
siyatlari tahlil qilindi.

Tadqiqotda empirik, psixodiagnostik va statistik metodlardan foydalanildi. Respondentlarning ruhiy-emot-
sional holatini aniqlash uchun STAI xavotirlik metodikasi, DASS–21 shkalasi hamda Buss–Durkee agres-
sivlik diagnostikasi metodikasi qo‘llanildi. Shuningdek, ommaviy axborot vositalaridan foydalanish chastotasi, 
davomiyligi hamda respondentlarning emotsional reaksiyalarini aniqlash maqsadida mualliflik ijtimoiy so‘rovno-
masi ishlab chiqildi.

Tadqiqotda Qashqadaryo viloyatidagi 10–11-sinf o‘quvchilari va O‘zbekiston Milliy pedagogika universi-
teti talabalari ishtirok etdi. Olingan natijalar matematik-statistik jihatdan SPSS 26.0 dasturi yordamida qayta 
ishlandi. Tadqiqot davomida deskriptiv statistika, guruhlararo farqlarni aniqlash uchun t-test hamda ko‘rsat-
kichlar o‘rtasidagi bog‘liqlikni aniqlash maqsadida Pirson korrelyatsion tahlilidan foydalanildi. Natijalar asosida 
ommaviy axborot vositalaridan uzoq muddat foydalanish xavotir va stress darajasining ortishi, salbiy media 
kontent esa agressiv reaksiyalarning kuchayishi bilan bog‘liqligi aniqlandi.

Tadqiqotda quyidagi to‘rtta metodika qo‘llanildi. Tanlash usuli sifatida maqsadli tanlov qo‘llanilib, ixtiyoriylik 
va anonimlik tamoyillariga to‘liq rioya qilindi.
1.	 STAI (State-Trait Anxiety Inventory) – Ch.D. Spilberger va Yu.L. Xanin. 40 ta savoldan (20 RX + 20 ShX) 

iborat bo‘lib, “Xavotirlanish darajasini aniqlash” metodikasi hisoblanadi [13]. 
2.	 DASS–21 (Depression Anxiety Stress Scales) – Lovibond & Lovibond. 21 ta savoldan (3×7 blok) iborat 

bo‘lib, depressiya, xavotir va stressni uchta mustaqil shkala orqali o‘lchaydi [14]. 
3.	 Bass–Darki agressivlik metodikasi – A. Buss va A. Durkee. 75 ta savoldan iborat bo‘lib, 8 ta subshkalani: 

jismoniy, verbal, bilvosita agressiya, negativizm, jizzakilik va boshqa ko‘rsatkichlarni o‘z ichiga oladi [15]. 
4.	 Mualliflik ijtimoiy so‘rovnomasi – OAV iste’moli chastotasi, davomiyligi, kontent turi va subyektiv emot-

sional reaksiyalarni o‘rganishga mo‘ljallangan bo‘lib, 10 ta savoldan iborat. 
Ma’lumotlar SPSS 26.0 dasturida qayta ishlandi. Qo‘llanilgan statistik metodlar: deskriptiv statistika, t-test 

(guruhlararo taqqoslash) hamda Pirson korrelyatsion tahlili (p<0.05 va p<0.01 darajasida).
Respondentlarning jins tarkibi quyidagicha taqsimlandi: qizlar – 42 nafar (60%), o‘g‘il bolalar – 28 nafar 

(40%). Mualliflik so‘rovnomasi natijalari shuni ko‘rsatdiki, ishtirokchilarning 40%i axborotni asosan ijtimoiy 
tarmoqlar orqali oladi, 35%i internet portallari, 15%i televideniye va 10%i radio orqali foydalanadi. OAV iste’moli 
davomiyligi bo‘yicha quyidagi ko‘rsatkichlar qayd etildi: kuniga 30 daqiqadan kam – 8 nafar (11%), 30 daqiqa–1 
soat – 18 nafar (26%), 1–2 soat – 25 nafar (36%), 2 soatdan ortiq – 19 nafar (27%).

Respondentlarning 60%i OAV kontenti tez-tez xavotir va stress uyg‘otishini ta’kidlagan. OAVdan foydalan-
ishdan keyin 50% respondentda asabiylik, 30% respondentda esa ruhiy charchoq kuzatilgan. Ijobiy kontent esa 
39% respondentda ilhomlanish, 20% respondentda kayfiyatning yaxshilanishiga olib kelganligi qayd etilgan.

STAI natijalariga ko‘ra xavotirlik darajasi

STAI metodikasi natijalariga ko‘ra, reaktiv xavotirlik shkalasida talabalarda o‘rtacha ko‘rsatkich (M=33.40) 
o‘quvchilarga nisbatan (M=27.17) statistik jihatdan sezilarli darajada yuqori ekanligi aniqlandi (t=−2.546; 
p≤0.05). Bu holat talabalar hayotidagi akademik yuklama, mas’uliyat va ijtimoiy bosimning yuqoriligi, shu
ningdek, OAVdan ko‘proq foydalanish bilan bog‘liq bo‘lishi mumkin.

Shaxsiy xavotirlik shkalasi bo‘yicha esa ikki guruh o‘rtasida statistik jihatdan ahamiyatli farq aniqlanmadi 
(p>0.05). Bu shaxsiy xavotirlikning barqaror individual xususiyat sifatida yosh omiliga nisbatan mustaqil ekan-
ligini ko‘rsatadi.

DASS–21 bo‘yicha depressiya, xavotir va stress

DASS–21 metodikasi natijalari quyidagicha: depressiya bo‘yicha o‘quvchilarda M=11.80, talabalarda 
M=13.00 (p>0.05); xavotir bo‘yicha o‘quvchilarda M=10.62, talabalarda M=10.42 (p>0.05); stress bo‘yicha 
o‘quvchilarda M=17.48, talabalarda M=17.11 (p>0.05). Ikkala guruhda ham ko‘rsatkichlar “yengil” darajadan 
yuqori ekanligi aniqlandi. Guruhlararo statistik farq aniqlanmaganligi esa emotsional zo‘riqish darajasi har ikki 
yosh guruhida ham o‘xshash darajada mavjudligini bildiradi.

Bass–Darki bo‘yicha agressivlik

Bass–Darki metodikasi natijalari eng muhim farqlarni namoyon etdi. Bilvosita agressiya bo‘yicha o‘quvchilar 
(M=61.85) talabalarga nisbatan (M=39.85) statistik jihatdan sezilarli darajada yuqori ko‘rsatkichni namoyish 
etdi (t=4.866; p≤0.01). Ranj (dushmanlik hissi) ko‘rsatkichi bo‘yicha ham o‘quvchilar (M=51.14) talabalarga 
(M=36.11) nisbatan yuqori natijani ko‘rsatdi (t=3.404; p≤0.01). Bu o‘smirlik davriga xos emotsional beqarorlik 
va impulsivlik, shuningdek, OAVdan ongsiz foydalanish bilan izohlanadi.

Olingan natijalar A. Banduraning ijtimoiy o‘rganish nazariyasi bilan to‘liq mos keladi: OAVda muntazam 
namoyish etilgan agressiv xulq modellari o‘smirlar ongida agressiv xulqiy skriptlarni shakllantirishi mumkin [6].

Korrelyatsion tahlil

Pirson korrelyatsion tahlili quyidagi muhim bog‘liqliklarni aniqladi (1-jadval).

1-jadval: Korrelyatsion tahlil natijalari
Ko‘rsatkichlar r p Talqin

Depressiya – Shaxsiy xavotir 0.731 p<0.01 Kuchli ijobiy
Xavotir – Shaxsiy xavotir 0.746 p<0.01 Kuchli ijobiy
Stress – Shaxsiy xavotir 0.772 p<0.01 Kuchli ijobiy
OAV vaqti – Reaktiv xavotir 0.412 p<0.05 O‘rta ijobiy

Korrelyatsion tahlil natijalari shuni ko‘rsatdiki, shaxsiy xavotir ko‘rsatkichi stress, xavotir va depressiya bilan 
eng kuchli ijobiy bog‘liqlikka ega (barcha hollarda p<0.01). Bu A. Bekning kognitiv nazariyasini tasdiqlaydi: OAV 
kontentidagi salbiy kognitiv sxemalar shaxsda barqaror xavotir va depressiv holatlarni shakllantirib boradi [7].

OAV iste’moli vaqti bilan reaktiv xavotir o‘rtasida ham o‘rtacha kuchli ijobiy bog‘liqlik (r=0.412; p<0.05) 
aniqlandi, bu esa H1 gipotezasini empirik jihatdan tasdiqlaydi.

H1:	 OAVdan haddan tashqari foydalanish xavotir va stress darajasini oshiradi – TASDIQLANDI. STAI reaktiv 
xavotiri va OAVdan foydalanish vaqti o‘rtasida r=0.412 (p<0.05).

H2:	 Salbiy kontent agressivlik darajasini kuchaytiradi – TASDIQLANDI. O‘quvchilarda bilvosita agressiya 
ko‘rsatkichi (M=61.85) talabalarga nisbatan yuqori (p≤0.01).

H3:	 Passiv foydalanish depressiv simptomlar bilan bog‘liq – QISMAN TASDIQLANDI. Depressiya ko‘rsatkichi 
shaxsiy xavotir bilan r=0.731 (p<0.01), ammo guruhlar o‘rtasidagi farq statistik jihatdan ahamiyatli emas 
(p>0.05).

H4:	 OAV ta’siri yoshga qarab farqlanadi – TASDIQLANDI. O‘smirlar talabalar bilan solishtirganda agressivlik va 
ranj ko‘rsatkichlari bo‘yicha statistik jihatdan yuqori natijalarni ko‘rsatdi (p≤0.01).

XULOSA VA TAKLIFLAR
Mazkur empirik tadqiqot ommaviy axborot vositalarining inson ruhiy salomatligiga ta’siri ikki tomonlama 

xarakterga ega ekanligini tasdiqladi. Quyidagi asosiy xulosalar shakllantirildi:

1.	 OAVdan kuniga 2 soatdan ortiq foydalanish xavotir va stress darajasini statistik jihatdan sezilarli darajada 
oshiradi (r=0.412; p<0.05). 

2.	 Zo‘ravonlik va salbiy kontent iste’moli Bass–Darki ko‘rsatkichlari bo‘yicha agressivlik darajasini kuchayti-
radi. Bilvosita agressiya bo‘yicha guruhlararo farq t=4.866 (p≤0.01). 

3.	 10–11-sinf o‘quvchilari talabalar bilan solishtirganda media ta’siriga nisbatan yuqori sezuvchanlikni 
namoyon etadi: bilvosita agressiya (M=61.85 va M=39.85) hamda ranj (M=51.14 va M=36.11) ko‘rsat-
kichlari bo‘yicha. 

4.	 Shaxsiy xavotir emotsional holatlarning eng muhim integrativ ko‘rsatkichi sifatida aniqlandi: u stress, 
xavotir va depressiya bilan kuchli ijobiy korrelyatsiyaga ega (r=0.73–0.77; p<0.01). 

Tadqiqot natijalari asosida quyidagi amaliy tavsiyalar ishlab chiqildi:

Ta’lim muassasalari uchun: media savodxonlikni oshirish bo‘yicha maxsus dasturlarni joriy etish; psixo
loglar tomonidan stress va agressivlikni boshqarishga oid treninglar o‘tkazish.

Ota-onalar uchun: farzandlarining OAV iste’molini vaqt jihatdan tartibga solish (kuniga 1–2 soatdan 
oshirmaslik); oilada emotsional qo‘llab-quvvatlovchi muhit yaratish.

Psixologik xizmat uchun: diagnostika jarayonida STAI, DASS–21 va Bass–Darki metodikalarini kompleks 
qo‘llash; talabalar uchun imtihon davrlarida psixoprofilaktik tadbirlarni tashkil etish.

Davlat darajasida: yoshlar uchun OAV iste’moli madaniyatini shakllantirishga qaratilgan milliy media 
savodxonlik dasturlarini ishlab chiqish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

